
UFAFANUZI KUHUSU USALAMA WA KINYWAJI CHA JUISI YA EMBE YA AZAM
Dar es Salaam, 02 Aprili, 2025

Hivi karibuni, kumekuwepo na usambazaji wa taarifa kwenye mitandao ya kijamii kuhusu ubora na
usalama wa bidhaa ya kinywaji cha juisi ya embe ya Azam. Taarifa hii imekuwa ikisambazwa kwa
vipindi tofauti katika hali ya kujirudia na imekuwa ikizua taharuki kwa umma.

TBS inapenda kuufahamisha umma kuwa iilitoa ufafanuzi wa kitaalam kwa nyakati tofauti juu ya
bidhaa husika ambapo vihifadhi (preservatives) tajwa huruhusiwa kutumika katika kuhifadhi
chakula na vinywaji mbalimbali kwa kiasi kinachokubalika kwa mujibu wa viwango vya kimataifa
vya FAO/WHO Codex Alimentarius Commission (Codex General Standard for Food Additives), ili
kuzuia bidhaa zisiharibike na ziweze kukaa katika soko kwa muda uliokusudiwa.

TBS kupitia mifumo yake ya udhibiti ubora na usalama, imekuwa ikifanya ukaguzi kiwandani,
uchunguzi wa kimaabara wa kiasi cha vitunzio (preservatives) pamoja na vipimo vingine na
ufuatiliaji wa bidhaa hiyo katika soko, ambapo matokeo yamekuwa yakithibitisha kuwa bidhaa
husika inakidhi vigezo vinavyokubalika kwa mujibu wa viwango.

Kwa maelezo zaidi wasiliana nasi kupitia kituo cha huduma kwa wateja kwa namba 0800 110 827.

